
Delegeringsreglement Samnanger kommune - landbruk
Jordlova og konsesjonslova

Rådmannen sitt forslag til vedtak:
Kommunestyret delegerer myndigheit til rådmann til å ta avgjerder ved søknad om deling av 
grunneigedom og omdisponering av jord etter jordlova § 9 og § 12.

Kommunestyret delegerer myndigheit til rådmann til å ta avgjerder ved søknad om etter 
konsesjonslova.

Samandrag:
Bjørnafjorden landbrukskontor har kartlagt fleire område der vi ser behov for å ha meir like 
rutinar for at sakshandsaminga skal verte meir effektiv. Delegeringsreglementet for 
handsaming av jordlova og konsesjonslova har vore ulikt praktisert i dei tre kommunar (sjå 
vedlagt grafikk). Det gir utfordringar i samband med å ha effektive handsamingsprosessar 
sidan landbrukskontoret har ansvar for Bjørnafjorden, Samnanger og Tysnes kommune.
 
Delegert mynde for handsaming av søknader etter jordlova og konsesjonslova betyr for 
landbrukskontoret ein meir effektiv drift og vil redusere mogelegheitene for å gjere feil og 
levere målretta tenester til innbyggjarane.

Konsekvensar av saka/vedtaket:
Økonomi: frigjer tid for kommunestyret
Klima: Jordvern er en viktig del av arbeidet for å nå FNs berekraftsmål og vi er underlagt 
nasjonale føringar. Arealplanlegging er såleis ei viktig oppgåve for klima.
Folkehelse: har ingen konsekvens.
 

Saksframlegg:

Bjørnafjorden landbrukskontor har kartlagt fleire område der vi ser behov for å ha meir like 
rutinar for at sakshandsaminga skal verte meir effektiv. Delegeringsreglementet for 
handsaming av jord- og konsesjonslova har vore ulikt praktisert i dei tre kommunar (sjå 
vedlagt grafikk). Det gir utfordringar i samband med å ha effektive handsamingsprosessar 
sidan landbrukskontoret har ansvar for Bjørnafjorden, Samnanger og Tysnes kommune.
 
Delegert mynde for handsaming av søknader etter jordlova og konsesjonslova gjev 
landbrukskontoret mogelegheit for å drive meir effektiv, å sikre ein meir einskapleg og 
føreseieleg søkjeprosess og å levere målretta tenester til innbyggjarane.
 
Vi ønskjer å redusere sakshandsamingstida for jordlov- og konsesjonssaker. Det vil gje 
redusert ventetid for innbyggjarar og frigjer tid for kommunestyret. Vidare vil den interne 
prosessflyten bli betre og samhandlinga mellom einingane styrka. I samråd med 
styringsgruppa har vi utarbeidd to endringsforslag.

Vurdering
Landbrukskontoret har utarbeidd prosedyrar og arbeidsmetodar for handsaming av jordlov- 
og konsesjonssaker som sikrar kompetent og lik vurdering av søknadene. Dei tilsette på 
landbrukskontoret har spisskompetanse innanfor forvaltning og bruk av arealressursar som 
er vesentleg for å fatte avgjerder.
Vi ynskjer å redusere sakshandsamingstida for jordlov- og konsesjonssaker. Det vil gje 
redusert ventetid for innbyggjarar og frigjer tid for kommunestyret. Vidare vil den interne 
prosessflyten bli betre og samhandlinga mellom einingane bli styrka. Søknader etter jordlova 
er ofte kopla til handsaming etter plan- og bygningslova.
Ved å gje delegert ansvar til kommunedirektøren vil handsamingstida vert redusert i 
byggjesaker som krev vedtak etter jordlova § 9 og/eller § 12.
Landbrukskontoret er underlagt overordna planverktøy, som m.a. kommuneplanen, som vert 
handsama av kommunestyret. Utover det er vi oppdatert over nasjonale føringar knytt til vårt 
ansvarsområde. Ved å gje delegert ansvar for handsaming av jordlova og konsesjonslova får 
vedtaka preg av meir konsekvent og langsiktig handsaming.
Kommunestyret har både søknader og klagesaker til handsaming. Det kan føre til at 
kommunestyret handsamar ein og same sak to gongar.
 
Konklusjon
Kommunestyret delegerer myndigheit til kommunedirektøren til å ta avgjerder ved søknad 
om deling av grunneigedom og omdisponering av jord etter jordlova § 9 og § 12.
Kommunestyret delegerer myndigheit til kommunedirektøren til å ta avgjerder ved søknad 
om etter konsesjonslova.

Med vennleg helsing

Simon Wolff
Landbrukssjef

Brevet er godkjent elektronisk og har derfor inga underskrift.

Vedlegg:
Handsaming Konsesjon
Handsaming Jordlov


